
POZIV MEDIJIMA 

Vijeće za regionalnu suradnju domaćin ministarske konferencije o borbi protiv klimatskih promjena u Jugoistočnoj Evropi    

SARAJEVO, 13. novembar/studeni 2008. godine – Sekretarijat Vijeća za regionalnu suradnju (RCC) sutra će u Sarajevu biti domaćin prve Ministarske konferencije o borbi protiv klimatskih promjena u Jugoistočnooj Evropi (JIE). 

Ovaj događaj predstavlja sastavni dio okvirnog programa pod nazivom „Smjernice za suradnju na polju zaštite okoliša u Jugoistočnoj Evropi“, a zajednički ga organiziraju RCC i Regionalni centar za zaštitu okoliša za Centralnu i Istočnu Evropu (REC). 
Svrha ministarske konferencije jeste da se postigne dogovor o načinima suradnje na polju zaštite okoliša u JIE, da se usvoji Okvirni akcioni plan za borbu protiv klimatskih promjena u JIE i s njim povezana Ministarska izjava, te da se odrede zajedničke aktivnosti prema četrnaestoj Konferenciji učesnica okvirne konvencije Ujedinjenih nacija o klimatskim promjenama koja će se održati u Poznańu, Poljska, u decembru/prosincu 2008. godine.

Konferenciju će otvoriti generalni sekretar RCC-a, Hido Biščević, a uvodna obraćanja će imati ministar vanjske trgovine i ekonomskih odnosa Bosne i Hercegovine, Mladen Zirojević, ministar turizma i zaštite životne sredine Crne Gore, Predrag Nenezić, izvršna direktorica REC-a, Marta Szigeti Bonifert, i direktor odjela Evropske komisije za klimatsku politiku, Arthur Runge-Metzger. 

Ministri za zaštitu okoliša iz Albanije, Srbije i Bivše Jugoslovenske Republike Makedonije, Lufter Xhuveli, Oliver Dulić i Nexhati Jakupi, kao i drugi visoki zvaničnici iz JIE i evropskih institucija također će učestvovati na ovom događaju. 
Konferenciji će prethoditi pripremni sastanak stručnjaka za zaštitu okoliša JIE-e, RCC-a i REC-a koji će se održati danas u prostorijama Vijeća za regionalnu suradnju u Sarajevu. 

Okvirni akcioni plan za borbu protiv klimatskih promjena u JIE odnosi se na Albaniju, Bosnu i Hercegovinu, Bivšu Jugoslovensku Republiku Makedoniju, Crnu Goru i Srbiju, i otvoren je za učešće svim zainteresiranim zemljama iz JIE. 
Pozivamo predstavnike medija da prisustvuju otvaranju ministarske konferencije koja će se održati u petak, 14. novembra/studenog 2008. godine u 9:00 časova, u kongresnoj sali Holiday Inn hotela, Zmaja od Bosne 4, 71000 Sarajevo, Bosna i Hercegovina.  

_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

